
АЛҒЫ СӨЗ

Курстың қысқаша мазмұны. «Адам дамуы психологиясы» курсын оқытуда алынған білімдері әрбір жас кезеңдерінің ерекшеліктерін, психологиялық, физиологиялық алғышарттарын білуге көмек береді. Осы пәндi нақты оқу барысында алынған бiлiмдер психология ғылымының негiзiн меңгеруге көмегiн тигiзедi. Бұл курс болашақ жоғары кәсiби мамандығына қажетті іргелі курс болып табылады. Сонымен қатар педагогикалық практикадан табысты өту үшін қажет.
Курстың мақсаты - студенттерде мынадай бiлiмдердi қалыптастырудан тұрады: 
·  Студенттерге онтогенездегі тұлғаның психикалық даму ерекшеліктерін, тұлғаның әрбір даму кезеңдеріндегі психикалық даму заңдылықтары жайлы білім беру. 
·  Бала психологиясының әртүрлі жас дамуының кезеңдерінің айрықша ерекшеліктерін, іс- әрекеттің әртүрлілігін, жеке адамды қалыптастыратын психикалық қалыптар мен мінез-құлықты, баламен жұмыс істеу барысында берілген заңдылықтарды есепке алу туралы студенттердің ғылыми түсініктерін дамыту.
Курстың міндеттері:
·  Әрбір жас кезеңдеріндегі тұлғалардың психикалық дамуларындағы индивидуалды айырмашылықтарды зерттеу; 
·  Тұлғаның онтогенездегі даму барысында кездесетін жастық дағдарыстарымен, олардың себептерімен және оны зерттеудегі негізгі принциптерімен таныстыру.
·  Адам дамуы курсы бойынша әлемдік және отандық психологиядағы теориялар мен эмпирикалық зерттеулерді талдау, тұлға дамуының заңдылықтарын түсінуді қалыптастыру.
·  Студенттердің Адам дамуы психологиясы мәселелері жайлы білімдерін практикалық жұмыстарда қолдану;
Бакалавр біліктілігінің негізгі формалары: 
“ Адам дамуы психологиясы ” курсын оқытуда студенттер білуі керек:
·  Жас ерекшелік психологиясы бойынша психологиялық білімдерді, ептіліктерді және дағдыларды жүйелеу;
Бакалавр жасай білу керек:
·  психикалық функциялар мен процестерді зерттеудің лабораториялық, әксперименттік-психологиялық әдістерін зерттеу, сондай-ақ түлғалық көріністерді, компенсация және коррекция әдістерін зерттеу, тұтас зерттеуге сәйкес, оларды қолдану, интерпретацияны жасау;
меңгеруі керек: 
· тәжірибеде психологиялық  диагностика, коррекция және реабилитациялық дағдыларды игеру.

